
Pou Piblikasyon Imedya: 25/10/2019 GOUVENE ANDREW M. CUOMO

GOUVENE CUOMO ANONSE OPOTINITE RANMASAJ MEDIKAMAN AK PWODUI
SIGARET ELEKTWONIK TOUPATOU NEW YORK, POU JOUNEN NASYONAL
RANMASAJ MEDIKAMAN SOU PRESKRIPSYON AN

Moun kapab jete medikaman sou preskripsyon ki ekspire, ki pa sevi oswa yo pa
vle ak pwodui sigaret elektwonik nan plis pase 200 kote nan eta a

Ou kapab jete medikaman yo nan kote k ap patisipe yo gratis ak yon fason
anonim

Yo distribiye 313 bwat ranmasaj nan tout Eta a nan kad Pwogram Ranmasaj
Pwodui Famasetik DEC a

Jodi a, Gouvené Andrew M. Cuomo te anonse New York ap kolabore avék Polis
Anti-Dwog Ameriken an (Drug Enforcement Administration, DEA) ak fos de Iod lokal yo
pou patisipe nan Jounen Nasyonal Ranmasaj Medikaman sou Preskripsyon an
(National Prescription Drug Take Back Day) nan Samdi 26 Oktob 2019 ant 10 a.m. ak 2
p.m. Nan mitan yon epidemi nasyonal maladi ki asosye ak sigaret elektwonik ki mennen
lanmo nan anpil ka, Nouyoke yo gen dwa jete aparey ak katouch sigaréet elektwonik yo
pou premye fwa, ansanm avek sibstans kontwole ak |0t medikaman yo preskri, nan
youn nan 223 kote k ap patisipe yo toupatou nan eta a. Ou kapab jwenn kote yo gras a
zouti anliy pou jwenn sit ranmasaj yo, epi sevis sa a gratis ak anonim.

"Poutet epidemi efreyan maladi ki asosye ak sigaret elektwonik k ap kontinye ravaje
peyi a, n ap pran tout mezi ki posib pou lite kont kriz sa a", Gouvéné Cuomo te
deklare. "Bon sans di si ou pa konnen kisa w ap fimen, pa fimen li, e kounye a nou pa
konnen kisa w ap fimen nan anpil nan sibstans sigaret elektwonik sa yo. M ankouraje
Nouyoké yo pou yo pwofite chans sa a pou jete aparey sigaret elektwonik sa yo epitou
medikaman sou preskripsyon ki pa sevi ki ta kapab mete an danje ou menm ak manm
fanmi w."

Evenman samdi a make 18yem fwa New York patisipe nan Jounen Nasyonal Ranmasaj
Medikaman sou Preskripsyon an. Mwa Avril pase a, Ameriken te remét 468.72 ton
medikaman sou preskripsyon nan 6,258 sit ki te sou kontwol DEA, epi nan 4,969 sit
kolaboraté fos de |od eta, lokal ak tribal yo. Depi aktivite yo te komanse an 2010, DEA
ak kolaborate li yo ranmase plis pase 5,500 ton pilil. Divizyon New York DEA a te
ranmase poukont li plis pase 21 ton medikaman sou preskripsyon moun te remét nan sit
koleksyon ki te deziyen pou sa nan mwa Avril la.

Anplis sit depatman lapolis ki disponib pou piblik la, 446 etablisman medikal pral
patisipe atravé eta a nan Jounen Nasyonal Ranmasaj Medikaman sou Preskripsyon an.


https://takebackday.dea.gov/

Etablisman sa yo, tankou etablisman swen alontem ak mezon retrét, pral jete pwop
medikaman pa yo ki pa sevi anko, oswa ki ekspire pou diminye pi plis toujou posibilite
move itilizasyon sibstans danjere kontwole.

DEA kapab aksepte sélman pilil oswa patch, men pa likid, ni zegui, ni bagay pwenti
oswa file. Menm si DEA pral aksepte aparéy ak katouch sigarét elektwonik kounye a
nan nenpot nan sit ranmasaj li yo pandan Jounen Nasyonal Ranmasaj Medikaman sou
Preskripsyon an, li enpotan pou note DEA pa kapab aksepte aparey ki gen pil lityom
ladan yo. Si yo pa kapab retire pil yo anvan yo pase depoze aparéy yo, DEA ankouraje
moun yo pou yo wé avek magazen ki resikle pil lityom.

Dapre Anket Nasyonal 2018 la sou Konsomasyon Renmed ak Sante a (2018 National
Survey on Drug Use and Health), gen 9.9 milyon Ameriken ki mal sévi avek medikaman
sou preskripsyon ki kontwole. Etid la montre pifo moun ki mal sévi avek medikaman sou
preskripsyon, se nan men fanmi ak zanmi medikaman sa yo soti, souvan nan bifét
medikaman nan kay yo. Anplis de sa, gen enkyetid konsénan pwodui famasetik moun
pa itilize, k al ateri nan move men. Gen plis pase 70,000 Ameriken ki te mouri poutet
ovedoz medikaman an 2017, epi Sant pou Kontwol Maladi an (Centers for Disease
Control) deklare menas sante piblik sa a se yon epidemi.

Komise Sante Eta New York la, Dokté Howard Zucker te deklare, "Pandan n ap
kontinye ankete sou epidemi maladi ki asosye ak sigaret elektwonik yo, nou kontan offi
Nouyoke yo opotinite sa ki tonbe nan bon moman pou yo jete pwodui sigaret
elektwonik, anplis medikaman sou preskripsyon ki ekspire oswa yo pa bezwen anko. Se
mezi enpotan moun kapab pran pou anpeche ensidan ki gen posibilite pou yo mennen
lanmo epitou pwobléem toksikomani®.

Komisé Biwo Sévis pou Alkolis ak Toksikomani an (Office of Alcoholism and
Substance Abuse Services), Arlene Gonzalez-Sanchez te deklare, "Bay jan pou jete
medikaman moun pa vle oswa pa bezwen se yon estrateji enpotan pou anpeche move
itilizasyon medikaman ki sou preskripsyon yo. Aktivite konsa yo ede kenbe sibstans sa
yo ki gen posibilite pou yo danjre lwen men moun ki pa ta dwe genyen yo epi yo soutni
efd nou yo nan lit kont akoutimans la toupatou nan eta a. Inisyativ sa a ofri moun yo yon
chans tou pou yo jwe yon wol aktif nan efd prevansyon nan pwop kominote pa yo, epi m
ankouraje tout Nouyoke yo pou yo pwofite chans sa a".

Komise Depatman Konsevasyon Anviwonman an (Department of Environmental

Conservation, DEC), Basil Seggos te deklare, "Jounen Ranmasaj Medikaman an se
yon chans ekselan pou Nouyoke yo jete kdomsadwa ak fasilman medikaman yo pa vle

yo. Egzekisyon pwogram nan pral ede amelyore kalite dlo a, pwoteje sante piblik la epi
redui konsekans negatif posib yo sou pwason yo ak oganis yo ki nan dlo a".

Metod abityel yo pou jete medikaman yo pa pran, tankou voye yo nan fatra oswa floch
yo desann nan twalét la, se gen dwa danje pou sante, sekirite, ak anviwonman an.

Avek pwogre teknolojik nan teknik analiz, kounye a li posib pou yo detekte nivo
medikaman ki ba nan dlo sifas ak dlo anba te. Gen kék medikaman ki pase nan izin
tretman dlo yo san yo pa dekonpoze, epi yo ateri nan rivyé yo ak 16t vwa navigab. Yo
jwenn medikaman moun floch nan lak, rivye, ak sous dlo New York yo, e sa ka gen



move konsekans sou vwa navigab nou yo. Yon etid nasyonal Sondaj Jeolojik Etazini
(U.S. Geological Survey) te fe an 1999 e an 2000 te revele ti nivo medikaman tankou
antibyotik, omon, kontraseptif ak estewoyid nan 80 pousan rivyé yo ak dlo yo te teste.
Medikaman gen efé negatif sou pwason ak 10t bét sovaj akwatik, epi yo ogmante
devlopman bakteri ki reziste medikaman.

Depatman Konsevasyon Anviwonman Eta a te anonse an Desanm 2017, nan kad
Pwogram Ramasaj Pwodui Famasetik (Pharmaceutical Take Back Program) pilot 3
milyon dola New York la, te gen 313 bwat ranmasaj yo te distribye nan famasi vant an
detay, lopital ak etablisman swen alontem ki t ap patisipe yo toupatou nan eta a pou
ranmase san danje medikaman ki pa sévi oswa ki ekspire. Depi Me 2018, DEC
ranmase preske 19 ton, oswa 37,318 liv, medikaman ki pa sévi, yo pa vle oswa ki
ekspire nan kad pwogram pilot la, epi n akouraje Nouyoké yo pou yo sevi ak kote ki gen
bwat ranmasaj medikaman yo pandan tout ane a, ou kapab jwenn yo le w ale

sou https://on.ny.gov/rxdropbox epi klike sou kat la.

Yo finanse pwogram pilot la gras a 3 milyon dola ki soti nan Fon Pwoteksyon
Anviwonman (Environmental Protection Fund) eta a, sa ki kouvri tout depans pou achte
bwat ranmasaj ki respekte krite Administrasyon Anti-Dwog Etazini an, ansanm ak pri
jiska 50 revetman, ranmasaj, transpo ak destriksyon deche famasetik yo ranmase yo,
pou yon peryod dezan. Lé pwogram pilot la fini, yo egzije pou patisipan yo kontinye
pwogram nan, ak lajan ki soti nan poch yo, pou yon Iot sis mwa. DEC nan pwosesis pou
li enstale yon I6t 120 bwat ranmasaj medikaman nan eta a nan dezyém tou pwogram
pilot la, ki te kbomanse an Fevriye 2019.

Anplis de sa, Depatman Sante a (Department of Health), an konsiltasyon avék DEC,
kontinye ap aplike Lwa sou Ranmasaj Medikaman an (Drug Take Back Act) Gouveneé
Cuomo te siyen an Jiye 2018. Pwogram sa a egzije pou fabrikan medikaman yo tabli,
finanse epi jere yon pwogram ranmasaj medikaman Eta New York apwouve pou
ranmase epi jete san danje medikaman ki pa sévi epi ki kouvri yo.

Pou plis enfomasyon sou jan pou jete medikaman dokté preskri oswa sou Jounen
Nasyonal Ranmasaj Medikaman sou Preskripsyon an, ale sou sitwéb Divesyon DEA
(DEA Diversion).

